
ISIGABA A:  UKUFUNDA NOKUZWISISA 
 
UMBUZO 1 

  

 
Phendula UMBUZO 1.1 kanye NOMBUZO 1.2.    
 
1.1 Funda itheksti engenzasi bese uphendula imibuzo elandelako.   
 
 IINDLEKO 

 
Esikhathini esiphila kiswesi ubujamo bomnotho bumraro kibo boke abantu. 
Lokhu kufaka hlangana abosomarhwebo abakhulu nabancani. Amarhwebo 
amancani adanela ekuphunguleni abantu ngomnqopho wokwehlisa iindleko. 
"Ukuze ukwazi ukuphila kuhle ngeenkathi zokufadalala komnotho, kufanele 
ubeke ilihlo eendingweni zakho zanje nezesikhathi esizako," kutjho URehema 
Isa omphathi olawula iKhamphani i-Fuse Project Management ePitori. 
Ikhamphani le isiza abanikazi bamarhwebo womphakathi nalayo azijameleko 
ukurarulula imiraro abanayo yezomnotho. Umuntu kufanele akwazi ukuqalana 
neendleko zakhe ngendlela efaneleko. Lokho kuzomsiza bona akwazi 
ukulinganisa iindleko zesikhathi sanje nezisezako.  
 
Njengomunye wabosomarhwebo ngibawe uRehema bona asisize 
ngamaqhinga wokonga imali, imisebenzi ukuze ekugcineni nerhwebo elincani 
liphumelele begodu lingaphunguli iinsebenzi ngeenkhathi ezibudisi. URehema 
uthi, "ilwazi silodlhelo sokuphatha irhwebo", okutjho bona iintatimende zakho 
zeemali ngizo eziphethe ilwazi eliphathekako ngobujamo berhwebo lakho. 
Nawulawula iindleko ngendlela efaneleko, ukwazi ukuthatha iinquntu ezithe 
tjha zokusetjenziswa kwemalakho. Hlela ama-akhawundi wezeemali 
ngefanelo. Isitatimende sakho semali asitjengise imali engenako nephumako 
ngombana lokho kuyindlela yokuhlaziya iindleko zerhwebo lakho. Iinkolodo 
ezingakafaneli zisuse. Nawuhlome ngelwazeli kuzokufuneka bona 
usebenzise ingqondwakho kuhle. Lokhu kufaka hlangana ukuhlola iindleko 
ezingekhe zakulimaza esikhwanyeni.  
 
Zifundise iindlela zokubhajeda. Ngamalanga nakufanele uthenge into zibuze 
okulandelako: 
 
- Ingabe kuqakathekile engikuthengakokhu? 
- Ingabe isehlelweni lami lebhajedi? 
- Ingabe irhwebo linamandla wokuyithenga into engiyifunako le? 
 
Ukuphatha irhwebo esikhathini sanje kuya ngokuthi bunjani ubujamo beemali.  
Nawungusorhwebo kufanele uqinisekise bona unemali eyaneleko yokufeza 
iindingo zerhwebo lakho. Kukhona abatlikitla iimvumelwano ezithatha isikhathi 
eside ezifana nokurenta kanye nokuzikontragisa. Lokho kuvama ukudla 
esikhwameni senzuzo yerhwebo lakho. Iimvumelwano zesikhathi esifitjhani 
ziba nembhadelo encani engakwenza ukwazi ukuphunyurha eenkolodweni 
msinyana. Lokhu kusiza bona ungabi seencwadini zabakhandela ukukolodisa 
ngomuso. Kusetjhatjhalazini bona akusikuhle ukutlikitla isivumelwano 
sesikhathi eside. 

 Okhunye okuletha iindleko ezingakafaneli, kusebenzisa umtato nanyana 

umaliledinini butjhulweni. Tjheja bona ungasebenzisi umtato nanyana 
umaliledininakho emini ngombana ziinkhathi lapha amayunithi abiza khulu. 
Nokho-ke nakubakhona isidingo esirhabako, thumela umlayezo kunokudosa 
umtato. Nakukghonakalako sebenzisa ifeksi nanyana i-imeyili. Nangabe 
uyakhuluma betha zomofu. Nangabe unekhambo sebenzisa isithuthi esincani. 
Khuthalela ukuqatjha lapha bazokusiza ngombhede nokudla kwekuseni 
kunokuqatjha ehotela ngombana amahotela ayabiza. 
 
Abanye abosorhwebo banyula ukuqatjha iinsebenzi zetorho kunokuqatjha 
zesikhathi eside. Nokho lokhu kuyinto ehle ngombana zinengi iindleko 
ongazibalekela. Abafundi-ke bona, abaqatjhwe njengabomazinikela 
ngombana badinga ilwazi lokuzijayeza ngomsebenzi. Ngakwelinye ihlangothi 
bakusiza ngokukwenzela umsebenzi ngendlela engabiziko. Yincani imali 
abangathokozwa ngayo. Kuya ngamandla werhwebo. Iinkolodwezi zifaka 
hlangana iindleko zomhlalaphasi kanye namabhonasi wabasebenzi. 
 
Ukurenda umakhiwo kuyabiza. Abosorhwebo abanengi batjhiye iindawo zabo 
zokusebenzela abazitlikitlele iimvumelwano. Basebenzisa amagaraji 
asekhaya njengama-ofisi ukwehlisa iindleko. Abanye abanamarhwebo 
angafaniko baqatjha endaweni eyodwa bahlukaniselane iindleko 
zokubhadela. 
 
Sebenzisa amahlelo eza netheknoloji asimahla anjengokuskayipa (Skype), 
ukuthintana nge-Facebook, WhatsApp njll. Lokho kungakhangisa irhwebo 
lakho ngcono nangendlela engabiziko. Ngesikayipi nikghona ukuthintana 
benibonane. Abanye abasebenzi beskayipi bangakwazi ukuqatjhwa 
ngaphandle kokuya ngenyama kileyondawo ebaqatjhelwe ukusebenza kiyo. 
Lokho kuphungula iindleko zokubakhweza, ukubenzela ukudla 
nokubabhadelela iindleko zokukhamba. Ngitjho nosorhwebo angekhe aqatjha 
indawo yokulala nakube bekufanele kube nguye ohlangana nabasebenzi 
abafanele baqatjhwe. Nge-Facebook ukghona ukuthumela imilayezo 
neenthombe. Nge-WhatsApp awubhadeli nepeni enzima. Indaba uyithoma 
emathomeni beyifike ekugcineni. 
 

[Ikhutjhwe kuDrum, Novemba 2011] 

  

 
 1.1.1 

 
1.1.2 
 
 
1.1.3 

URehema Isa umphathi wayiphi ikhamphani? 
 
Ngisiphi isiyeleliso esiphiwa nguRehema ekufanele usenze 
ngesikhathi sokufadalala komnotho? 
 
Tlola umsebenzi OWODWA owenziwa lihlelo lokuthintana               
ngeskayipi (Skype). 

 (1) 
 
 
(1) 
 
 
(1) 

 
 1.1.4 

 
1.1.5 
 
1.1.6 
 

Uyini umsebenzi wekhamphani elawulwa nguRehema? 
 
Ngubani obawe uRehema amaqhinga wokonga imali? 
 
Hlathulula ummongondaba wetheksti le ngamaphuzu 
AMATHATHU kwaphela. 

 (1) 
 
(1) 
 
 
(3) 

 1.1.7 Ingabe libizwani ihlelo lokutlola bona imali izokusetjenziswa 

bunjani? 
  

(2) 
 
 1.1.8 Khetha ipendulo engiyo kilezi ozinikelwe ngenzasi. 

 
URehema uthi: nakufanele uthenge izinto ozozisebenzisa 
erhwebeni lakho kufanele: 

  

 
  A 

B 
 
C 
D 

Ubawe abanye abosorhwebo bakuthekghe ngeemali. 
Uthenge into oyifunako leyo ngesikolodo, uzayibhadela 
ungenza inzuzo. 
Uhlole bona into oyifunako leyo uyibhajedele na. 
Utlikitle iimvumelwano zesikhathi eside. 

  
 
 
 
(1) 

 
 1.1.9 

 
 
1.1.10 
 
 
1.1.11 

Tlola amaphuzu AMABILI angaba miphumela emimbi 
ekuphungulweni kwabasebenzi. 
 
Ukuqatjha abasebenzi kwesikhatjhana kungalilimaza irhwebo. 
Uthini wena? Sekela ipendulwakho. 
 
Yini evane yenze abosorhwebo bangaphumeleli nanyana 
balifumene ilwazi lokuphatha irhwebo? 

  
(2) 
 
 
(2) 
 
 
(1) 

 
 1.1.12 

 
 
 
1.1.13 

Ucabanga bona umbono wakaRehema wokuthi abosomarhwebo 
basebenzise abomazinikela (volunteers) ekukhuphuleni ubujamo 
bomnotho werhwebo uyinto ehle na? Tlola iphuzu libe LINYE. 
 
Ucabanga bona ihlelo lokwenza irhwebo ngokusebenzisa              
i-Facebook lingalithuthukisa irhwebo? Sekela ipendulwakho 
ngephuzu ELILODWA. 

  
 
(2) 
 
 
 
(2) 

1.2 Qalisisa isithombe esingenzasi bese uphendula imibuzo elandelako.   
 
 

 

  

 
 1.2.1 

 
1.2.2 
 

Mhlobo bani wesiselo otjengiswe esithombeni esingehla? 
 
Hlathulula okubona kwenzeka esithombeni uqalise kilokho 
okutlolwe 'ekuthomeni' nalokho okutlolwe 'emuva' esithombeni. 

 (1) 
 
 
(2) 

 
 1.2.3 

 
 
1.2.4 

Nawuzakuba sebujameni obuvezwe esithombeni esingenzasi 
kufanele usele iinkomitji ezingaki zesiselo? 
 
Litjho ukuthini itshwayo elisesifubeni somuntu osesithombeni 
esingenzasi? 

  
(1) 
 
 
(2) 

 
 1.2.5 Khetha ipendulo engiyo kilezi ezinikelwe ngenzasi. 

Isiselo esivezwe esithombeni siwela ngaphasi kweenselo: 
  

 
  A 

B 
C 
D 

Ezidaka imizwa yomzimba. 
Ezinikela umzimba amandla. 
Ezikwenza ukwazi ukurarulula umrarwakho. 
Ezingezelela igazi emzimbeni. 

  
 
 
(2) 

 
 1.2.6 Ucabanga bona kuyinto ehle ukuvuselela amandla womzimba 

ngezinto eziselwako? Sekela ipendulwakho ngephuzu ELILODWA. 
  

(2) 
 

IMITLOMELO YESIGABA A:  30 
 
 
 
 
 

Ekuthomeni Umtjhini wekofi 

Muva 

ISIGABA B:  UKURHUNYEZA 
 
UMBUZO 2 

  

 
Fundisisa itheksti engenzasi bese uyayirhunyeza ngokwemiyalo elandelako. 
 
IMIYALO: 

  

 
1. 
 
 
2. 
3. 
4. 
5. 
 
6. 

Ngamagama angadluli kwama-60, rhunyeza uveze amaphuzu ali-7 
amimongo mayelana neendlela ezingasetjenziswa ukuvikela ukuqubuka 
kwemililo emakhaya.  
Nombora imitjhwakho kusukela kowoku-1 bekufike kewe-7. 
Umutjho ngamunye owutlolako awube nomqondo owodwa. 
Tlola ngelimi elitsengileko ngombana uzokwabelwa imitlomelo emi-3. 
Sebenzisa amagamakho ngendlela ongakghona ngayo ungabuyeleli utlole 
okusesirhunyezweni. 
Tlola inani lamagama owasebenzisileko ekupheleni kwesirhunyezo. 

  

 
IVIKELEKO LEMILILO EMAKHAYA 

 
Abantu baphelile ngemililo equbuka bangakatjheji. Nawungaqala imizi emitlhatlhana 
uzakuthola umlilo ubangelwe kungatjheji kwabantu nabasebenzisa umlilo. Imililo 
eminengi ithoma eendlini zokuphekela. Khumbula bona umlilo ungathungelelwa zizinto 
ezinamafutha namtjhana i-oli. Kufanele kuyelelwe khulu lokha nakusetjenziswa 
ipharafini namtjhana isipiritjhi. Izinto ezibalwakwezi ngezinengozi ekulu yokuthungelela 
umlilo. Ngalokho kuqakathekile bona zibekwe endaweni ephephileko ngendlini. Igezi 
nayo ingephuma phambili ekutlhwareni imililo eyingozi. Okufanele kutjhejwe khulu 
kukobana iintambo zegezi azibe sendaweni ephephileko begodu iindrajana zakhona 
zingabi semtarini nakukghonakalako zifakwe ematjhubhaneni. Ungazivumeli bonyana 
zidabuke namtjhana ziquntuke faka ezitja njalo nawubona zinomraro. 
 
Abantwana bathanda ukudlala ngemililo. Umntwana angabona ibhoksi lomlilo 
ucabanga ukutlhwara athungelele lapha okungatjha khona. Beka imililo kude 
nabantwana. Lokhu kumthwalo wawo woke umuntu. Ungathi angibonwa mumuntu 
ufake isitjhaba engozini. Nawubona umuntu athungelela, bethela abantu abasebenza 
ngokucima imililo. Umlilo udlala indima eqakathekileko eSewula Afrika. Angeze 
kwabaswa inyama nangabe umlilo awukho. Inyama ibaswa ngamalahle neenkuni. 
Emva kokusebenzisa umlilo ebekubaswa ngawo inyama, kuhle bona umlotha wakhona 
uthelwe ngamanzi kungabi nelahle nelilodwa elivuthako. Ukutjhiywa kwemililo 
yamabhrayi sekwenze umonakalo omkhulu enarheni yekhethu. Uphembethwa 
mumoya utuke izindlu zotjani. 
 
Ebantwini ababhemako kuhle bona bacime isitompi segwayi ngombana nasingawela 
etjanini obomileko siyavutha. Imizi eminengi ivamile ukutjhiya amakhandlela avutha 
khulukhulu nagade kukhambe igezi. Qinisekisa bona amakhandlela acinyiwe 
ngaphambi kobana kulalwe. UmNyango wezokuVikela kwemiLilo namaHlathi 
ukhuthaza abantu bona babe neengubhe zeencimamlilo ukwenzelela ukucima imililo 
emincani evelako emakhaya. Iingubhezi kuhle bona zihlale zihlolwa njalo ukwenzelela 
bona ngesikhathi sengozi amanzi abe khona begodu abe nomfutho. 

  

 
IMITLOMELO YESIGABA B:  10 

ISIGABA C:  IHLELO NOKUSETJENZISWA KWELIMI 
 
UMBUZO 3 

  

 
Qalisisa isikhangiso esingenzasi bese uphendula imibuzo elandelako.   
 

  

  

 
3.1 Ngokuya ngokwesikhangiso esingehla khuyini engakwenza ube neenhluthu 

ezide neziqalekako? 
  

(1) 
 
3.2 Bobani abasithembe khulu isizeswesi?  (1) 
 
3.3 Kubayini igama elithi Dark and Lovely litlolwe phezulu begodu laba nzima 

khulu? 
  

(1) 
 
3.4 Khetha ipendulo eyodwa kezilandelako: 

 
Umkhangisi uthembise bona nawusebenzisa i-Dark and Lovely iinhluthu 
zakho: 

  
 
 
 

 
 A 

B 
C 
D 

Zizokubangela ipandla. 
Angeze zisaphuka. 
Zizokukhula zibe zihle. 
Ipendulo B no-C. 

  
 
 
(1) 

 
3.5 Dzubhula isitjho esivezwe esikhangisweni uzakhele wakho umutjho oveza 

ihlathululo yaso. 
  

(2) 
 
3.6 Nikela elinye igama elitjho ukuphuka kweenhluthu.  (2) 
 
3.7 Tlola bona umutjho olandelako UMBONO namtjhana ULIQINISO. Sekela 

ipendulwakho ngephuzu ELILODWA. 
 
Nawusebenzisa i-Dark and Lovely uzokuba neenhluthu ezide 
nezingaphukiko.  

  
 
 
 
(2) 
[10] 

 

Kuphuka 
bamba oze 
ngayo! 

I-Dark and Lovely 
   Khamba nhluthu 
   eziphukako! 
   Ungangibangeli ipandla. 
   Ukuphuka angekhe! 
Ngiyithembile! Bodade. 

UMBUZO 4   
 
Qalisisa ikhathuni engenzasi bese uphendula imibuzo elandelako.   
 

 

  

 
4.1 Ingabe bakuphi abantu laba abasekhathunini? Yitjho umakhiwo negama lawo.  (2) 
 
4.2 Tlola ubuhlobo babantu laba abasekhathunini.  (1) 
 
4.3 Indoda elele embhedeni le iphethwe yini?  (1) 
 
4.4 Ubuso bakamma lo buveza miphi imizwa begodu ucabanga bona kubangelwa 

yini lokho? 
  

(2) 
 
4.5 Tlola igama eliveza ubulili obusikazi begama elithi uSoDlhamaga.  (1) 
 
4.6 Khetha ipendulo eyodwa kezilandelako. 

 
Igama elilodwa elijamele ibinzana elilandelako: 
 
Izimvu neenkomo lithi: 

  
 
 
 
 

 
 A 

B 
C 
D 

Ijima 
Ifuyo 
Iwoma 
Ibutho 

  
 
 
(1) 

 
4.7 Ucabanga bona ubulwele obuphethe umuntu osesithombeni buyalapheka na?  (2) 

[10] 
 
 
 

Iwadi 4 isibhedlela 
seMulmede 

'Ungatshwenyeki SoDlhamaga abantwana bavukile begodu izimvu 
neenkomo ziphephile. Zidla utjani obutalala njengobulembu. Isifuba 

ngiyasisaba ndoda!' 

UMBUZO 5   
 
5.1 Funda itheksti engenzasi uyizwisise bese uphendula imibuzo elandelako.   
 
 AMAHOLIDEYI WOKUVALWA KWEENKOLO 

 
Inyanga kaNobayeni iphithizela khulu. Woke umuntu usuke asekhaya 
azokuphumula. Abantwana vane bavalile ekolweni. Kuba budisi lokha 
abantwana nabadlalela eendleleni ngombana bathola iingozi. Uzakwiza 
ikoloyi itjhayisa ithi kghu nawuphumela ngaphandle uthole umuntu sele 
abhambalele phasi, uqobeke amathambo. Uthole indawo yoke izele igrozari 
egade iyokuthengwa. Abantu abavane babange iingozi zeendlela bobaba 
abarhamulako. Lokhu kunikela umnyango wezokuvikela umsebenzi omnengi 
wokuvala eendleleni. USoBaziboke uthi akayithandi indaba yokurhamula 
bese ungena indlela. Kungalokho anombono wokobana abotitjhere abafundi 
nabazali bafundisane ngeendlela zokuphepha ngeenkathi zamaholideyi. 
Umuntu ongafuni ukutjelwa ukhasela eziko. 

  

 
 5.1.1 Tlola umutjho olandelako kodwana utlole ivumelwano efaneleko. 

 
Inyanga kaNobayeni baphithizela khulu. 

  
 
(1) 

 
 5.1.2 Buyelela utlole umutjho olandelako ufake ipambosi yokwenzisa 

egameni elitlolwe ngokunzima khulu. 
 
Kuba budisi lokha abantwana badlalela endleleni. 

  
 
 
(2) 

 
 5.1.3 Tlola umutjho olandelako bese kuthi igama elithalelweko liveze 

ubuncani bento. 
 
Kuba nobudisi lokha abantwana nabadlalela endleleni. 

  
 
 
(1) 

 
 5.1.4 

 
5.1.5 

Ingabe igama elithi igrozari libolekwe kiliphi ilimi? 
 
Sebenzisa igama elithi, izele uzakhele wakho umutjho otjengisa 
enye ihlathululo ngaphandle kwale esetjenziswe ethekstini 
engehla. 

 (1) 
 
 
 
(2) 

 
 5.1.6 Buyelela utlole imitjho elandelako kodwana usebenzise 

isihlanganiso esifaneleko. 
 
Abantu ababanga iingozi endleleni bobaba. Abobaba barhamula 
khulu. 

  
 
 
 
(1) 

 
 5.1.7 Tlola umutjho olandelako ulandule. 

 
USoBaziboke uthi uthanda indaba yokurhamula. 

  
 
(2) 

 5.1.8 Buyelela utlole umutjho olandelako ulungise iimphoso. 

 
Uzakwiza ikoloyi itjhayisa ithi kghu ibangele nomNyango 
wezokuvikela umsebenzi omnengi wokuvala eendleleni. 

  
 
 
(3) 

 
 5.1.9 Tlola elinye igama elitjho ukusela utjwala elisetjenziswe ethekstini.  (1) 
 
5.2 Qalisisa isithombe esingenzasi bese uphendula imibuzo.   
 
 

 

  

 
 5.2.1 

 
5.2.2 

Benzani abantu abavezwe esithombeni esingehla? 
 
Tlola ubulili babantu abavezwe esithombeni. 

 (1) 
 
(1) 

 
 5.2.3 Funda umutjho olandelako bese ukhetha isirhunyezo esifaneleko 

segama elithalelweko. 
 
UNomzana Mabhena wakha izindlu zomuzi weMadlangeni. 

  

 
  A 

B 
C 
D 

Nomz. 
Nom. 
Nmz 
Nomza. 

  
 
 
(1) 

Ilungelo lokukhuphela lifunjethwe 

 
 
 5.2.4 Funda umutjho olandelako bese uphendula umbuzo. 

 
Ikontraga yokwakha ibudisi ikghonwa bobaba kwaphela.  
 
Ingabe umutjho ongehla unebandlulo na? Sekela ipendulwakho 
ngephuzu ELILODWA. 

  
 
 
 
 
(2) 

 
 5.2.5 Buyelela utlole umutjho olandelako bese ukhulisa igama 

elithalelweko: 
 
Ubaba kaBathabile wakha indlu emzini omutjha weSiyabuswa. 

  
 
 
(1) 

INANI LOKE: 
 40 

80 

